RUNAKUNA RESPETACHIKUNANPAQ LEY RURAPAKONQAN
KAYNUYMI QALAYKUNAN

[Preamble]

Lapan runa libri kananpaq, mana pipis runa masinta jarupananpaq, juchayoqta
kastigananpaq, juchaynaq mana kastigasha kananpaq, piwansi runa masinwan
mana pelyar mana liytur kushisha kawapakunanpaq kay pachach'u, mayna
kaykan rurashana runa kayninta mana gech'unanpaq, chaynuy lapan iwal-la
kananpagq, lapan runa chay kastanuyla kananpaq;

Runakuna respetachikunanpaq kanganta mana regermi y rikaykarpis jarukuypa
ushayninpa mana kagkunata rurasha, kanan chayta rikaykurmi rabyanasha.
Lapan runakuna alich'u kananta munarmi kaynuy willakuykan. Kay rasunpa ali
kawayman lapan runakunapis yaykunan, mana imapitasi manchakular, mana
imapitapis pishipakular kushisha kawapakuchun. Chay munangannuy
parlapdkongan y munangannuymi yarakarenqa.

Kaynuymi rurakanman rasunpa runakuna respetasha kananpaq. Chaynuypa
runakuna mana kontran kayta yarpangachu mandukunapagq ali ruraptenqa. Y
mana ali ruragkunata garqonanpag.

Chaynuymi imata rurananchipasi rurakasha wakin nasyunkunawansi ali
imach'Usi yanapanakur imata rurarsi kawananchipaq mana liytur mana pelyar
kushisha.

Lapan nasyunkuna chaych'lUraq eskribipakusha yarakuyninta, rasunpa alim
shumagq alim nipakusha runakuna imanuy respetachikunanpaq kaykaqta, lapan
runakuna alipaq rikasha kananpaq kanganta musyar. Chaynuy olqo ni warmi
kagpis juknin jukninpis iwal respetasha kananpaq. Chaynuy willakasha lapan
kawaq runakunapaq imatapis ali rurayta y mas ali libri runa kawananpaq.
Lapan runakuna nasyunkunapita gotukagkuna nipakusha rasunpa kay
kumplikanga. Lapan chaych'u nasyunkuna kaq shumaq respetanakunanpagq.

Chaynuy imach'usi kuyanakur willanakur imasi libri ali kaqgta rurakarinanpaq y



Lapan runapis juk yarpayla respetachikunanpaq y mas libri lapanta shumaq
rasunpa kumplichinanpagq;

ASAMBLEA GENERAL NIRAN ENTERO MUNDUCH'U

RUNAKUNAPAQ KAYNUYMI WILLAKUN KAY LEYKUNA RUNAKUNA IMANUY
RESPETACHIKARINANPAQ KANQAN

Lapan juk yarpaylaman yarpananpaq, marka nasyunkuna uch'akunan
imanaypasi lapan runakuna mandukuna chayman yarakur rurapakunanpagq.
Lapan yarakur yach'achinakunanpagq, runa imanuy respetachikunanpagq y libri
imapitapis kananpaq. Chaynuy yarpanan imasi ali rurayta nasyunninch'u juk
nasyunkunawan. Chaymi kaykunataga lapan musyapakunan y rasunpa
rurapakunan. Chaynuymi lapan nasyunkunapita gotukagkunaqa rurapakunan, y

wakinkaq nasyunkunapa rurinch'u kaq markakunapis.

JUK KAYNUYMI NISHA (1)

Lapan runa kay pachach'u yurin libri kawananpaq, lapanchinuy iwal respetasha
kananpagmi, mana pipis jarupananpaq, lapanpis iwal yarpach'akuy yach'agmi,
alita mana alita tantiyar kawananpag. Chaynuy runa masinwan juknin jukninwan

kuyanakur kapakuchun

ISHKAY KAYNUYMI NISHA (2)

Lapan runakunam libri kananpagmi kay willakuych'u willakun. Chaynuylam ima
kasta kaptinpis> ni yana ni yoraq kaptinsi, warmipapis ni olqgopapis, ni imaniraq
rimaych'u parlakuptinpis, ni imaman yarakuptinpis, imanuy yarpaynin kakuptinpis,
may nasyunch'u yurisha kaptinpis, pobre kayman ni kapogniyoq kayman yurisha
kaptinpis, imanuykarpis runa respetasha kachun.

Jinarkur manam pipis juk niragmi kay nengachu nasyunninch'u mandanganwan
respetachikariptin y wakin nasyunkunawanpis wakin runakunapita, wakin nasyun
runakunapaq nenganpita y nasyunkunach'u imanuy mandananpaq jagepangam
mandagnin, mana kikilankunapita kananpaq, mana imasi fiyupa nakachinanpaq

mandukuna nasyunninch'u.



KIMSA KAYNUYMI NISHA (3)

Lapan imaniraq karpis runakuna kawananmi respetachikur y libri munayninch'u y

mana imapitasi manchakular.

CH'USKU KAYNUYMI NISHA (4)

Manam pipis aronganchu mana pagaptinga. Chaynuy mana imantasi
rurachikungachu nirantisha runantanuy aruchikuyta. Chaynuy rurachikuyqa

kananga manam kanchu. Kananga manam kanchu maych'u chaych 'Usi.

PICHQA KAYNUYMI NISHA (5)

Manam pipis kangachu somaq maqasha, fiyupa nakachishaqa, ashlishaga mana

ali kanqankamaga mana 1runata jinaqa.

SOQTA KAYNUYMI NISHA (6)

Lapan runapaq kanmi maych'u chaych'u karpis respetanakunan y ali runapaq

rikasha kanan, wakin runakuna kangannuy.

QANCH'IS KAYNUYMI NISHA (7)

Lapan runapasi iwal-lam mana jarupanakunanpaq kaykaga, manam
wakinkagpaqga achkachu ni wakin kagpaga walkalachu, kay mana jarupananpaq
kagwanga iwal mana jarupasham kanga. Lapanpis chaynuy mana jarupasha,
kuydasha, mana ch'egnipasham kanqa. Alikaq runata respetachenqga y mana ali
ruraq runata kastiganga. Kay runa mana jarupanakunapagq lapan nasyunpita
gotukaykur rurakanganta manam pipis amachayta pwendinchu chaywan

respetachikuptin.

PUSAQ KAYNUYMI NISHA (8)



Lapan runa mana jarupanakunanpaq kaykangannuy mana rurapakuptenqga, o
"pipis manam chaynuychu, pitaq nin" chayta niptenga aywachun jatun kaq
manduman kijakunanpaq. Chay mandu chaych'u mana jarupanakunanpaq

kangantanuy ninanpaq chay jarupaq runata.
ISQON KAYNUYMI NISHA (9)

Manam pitapis yanga juchaynaqta kikinpa munaynilanpitaga wich'qangachu
karselkunaman munangan érakama. Chaypita manam pipis garqongachu

maypita maych'u kanganpitasi manarasi shumaq musyaykorqga.
CH'UNKA KAYNUYMI NISHA (10)

Lapan runapami kaykan mana jarupanakunanpagq, wakin jarupaptin iwal
respetadchikunanpaq. Juk runa runamasinta imasi pasaptin willakarinman lapan
mayananpami kijakuy rurakananpaq. Jatusaq mandukuna imanuy kangantasi
rikananpagq, imanuy respetachikunanpaqg kanganta ninanpaq. Rasunpa o yanga

kanganta musyananpaq jatun karselman ch'urakoq mandukuna.
CH'UNKA JUKNIN KAYNUYMI NISHA (11)

1. Pi runatapis mana "juchdkushata juchakusham" niptin mana ruranqanta
respetachikunanmi, manarasi pipis rikaq o "rasunpam gam rurashkanki"
nengankamaqa jatunsaq mandukunach'u kejakushana karqa. Chaykama
chay runa kuydasham kanman manarasi rasunpa juchayoq kangan
musyakangankama.

2. Manam pipis juchdkonganpita mastaga ninmanchu pitapis nasyunninch'u
o juk l&du nasyunch'usi, juchanta tariparurga mananam chay juchakongan

masmanqa nakananpaq ch'urasha kangachu pitapis ni imapitapis.

CH'UNKA ISHKAYNIN KAYNUYMI NISHA (12)



Manam pipis mana kagpita pitapis turyapanmanchu ali kakogta manam
washanta rimanmanchu jukpata, ni ima aykapitasi ni imawansi. Chaynuy
wasinch'u kastankunawan ali tiyakoqta ni mayqgantasi, ni kartan
apachikongankunach'isi. Lapan pi runapapis manam yangaqa imatasi
rimanmanchu. Chaymi ali kakoqta turyapaptenqga kanmi runata mana

jarupdnanpagq rurakanqan, kijakur chaywan respetachikunanpagq.
CH'UNKA KIMSAN KAYNUYMI NISHA (13)

1. Pi runapis nasyunnin rurich'u munanganpam purikonga manam pipis
amachangachu. Chaynuy nasyunnin rurich'u may markach'lpis
munanganch'u akraykur wasinta ruraykur tiyakuchun.

2. Lapan runam libri nasyunninpita juk lado nasyunman yarqoyta munarga

yarqonanpagq. Nirkorga kangalan nasyunninman kutiyta munaptinsi.
CH'UNKA CH'USKUN KAYNUYMI NISHA (14)

1. Pirunasi imapitasi gatikach'aytukusha karqa maypasi ali kananpaq asheq
aywakunmanmi juk |[&du nasyunkunaman chaych'u ali kawananpagq.

2. Kayga manam mana alita ruranqanpita kijakuptin geshpegkunapachu, kay
mana jarupananpagq rurashakunata, ni kay ley rurasha kagkunata mana
ruray munagpachu, ni mana kasuy munagpachu. Lapan nasyunpita

gotukaykur rurapakonganqga.
CH'UNKA PICH'QAN KAYNUYMI NISHA (15)

1. Lapan runam juk nasyunman ch'ayarqa iskribikunan chay kanganch'u

markanu kayta munarga.
2. Manam pipis amachanmanchu juk runa nasyunninman iskribikuyta

munaptin, ni nasyunninpita juk lddo nasyunman ashukuyta munaptin.

CH'UNKA SOQTAN KAYNUYMI NISHA (16)



1.

Lapan runa olqopis, warmipis nagana uch'anman yarpayninman
ch'ayarnaga munarga kasarakunqgam. Lapanpami imaniraq kastapasi ni
yana ni yoraq, may nasyun runa karpis ni imaman yarakoq karpis.
Chaynuypa yarina juk familya juk wasita ruraykur tiyakarinan, kasararkur y
kasaranqanpita rakikarpis lamita pura rakipanakarinan iman
aykankunatasi.

Kasarakorga kasarakarinan shumagq ishkankuna munanakarir-rami.
Ishkanpasi mana amachaq kaptinrami, ishkankuna pipitasi mana
amachasha kanan.

Kasarakarenqgan junaqpita rikakan juk familyanam. Chayta ruran lapan
runa warmi kay pachach'u tiyaq, tiyapaakunganpita walka walkala
achkamanna mirapakun, kayta respetachinanpaq imasi kaptin kanqa

familyanmi y nasyun mandukunam.

CH 'UNKA QANCH'ISNIN KAYNUYMI NISHA (17)

1.

Lapan runapis respetachikongam mana runa masin jarupananpaq ima
aykanpitasi kikinpa kananpaqg, masta munarga kikinpa kananpaq

ashikunan.

. Manam pipis qarqosha gech'usha kangachu kikinpapitaga yanga mana

kagpitaqa.

CH'UNKA PUSAQNIN KAYNUYMI NISHA (18)

Lapan runam ima ayka munanganman yarpakunan mana pipis chayta

amachanmanchu. Chaynuy imamansi munanganman yarakuchun. Manam pipis

amachanmanchu yarakonganpita juk yarakuyman tikrakuptin. Chaynuy

yarakonganpita achka runata o juk runalata willapar yach'achiptin y

yach'akuyninta yarakonganman rurachiptin.

CH'UNKA ISQONNIN KAYNUYMI NISHA (19)



Lapan runam libri yarpach'akarinanpaq y yarpach ‘akonganta rimananpagq.
Chayta manam pipis amachanmanchu ni chaypita rabyakunmanchu pay
yarpayninta wakin runata willapaptin. Lapan runatam musyachinman maych'usi

imanuypasi, maygan kasta rimaywansi musyananpagq.
ISHKAY CH'UNKA KAYNUYMI NISHA (20)

1. Lapan runam maych 'Usi imach'lUsi qotukapakunman imatasi al ita
rurananpaq kaptenga, manam pipis amachanmanchu chayta.
2. Manam pipis achka shuntakanganman pushanmanchu mana munagtaqa,

chayman mana qotukayta munaptenqa.
ISHKAY CH'UNKA JUKNIN KAYNUYMI NISHA (21)

1. Lapan runam nasyunninch'u presidenti kananpaq yaykuyta pwedin. Mana
kikin karga jinan markach'u akrasha runapaq botunan.

2. Lapan runam iwal-la wakin runakuna jina, chaymi mandu kaymansi
yaykuyta pwedin nasyunninpagq.

3. Marka runam munayniyoq presidenti o juk nirag mandu kananpaq ch
‘'uraych 'u. Chay mandu ch'uranakuy kanan jinan marka nasyun
runakunapitam. Kay ch'uranakuy kanga mana qongaypam imaypis. Lapan
chay nasyunch'u iwal botapdkunan. Chay bétuga kanan pakaylapa o

makinta alsaypa o papilch'u munanganpagq iskribirkur jitaykuypa.
ISHKAY CH'UNKA ISHKAYNIN KAYNUYMI NISHA (22)

Lapan runam imaypis achka qotukaykur aroqch'u kdga kawayninpaq pagasha
kanman, aruykar imasi rurakunanpita mana manchakular kananpaq. Kay ali
kaway y iwal kaway kikin nasyunpita kanan o juk Iado nasyunpita yanapasha
kanan o achkaq runa qotukasha aroqpita yanapasha kanan, kikin runa

mantinikunanpaq y wakin matinisha kananapagq.

ISIIKAY CI'UNKA KIMSAN KAYNUYMI NISHA (23)



. Lapan runa arunanmi maych'usi, munanganch'u aruyninta ashikunan

mana aruyniynaq kananpita.

Lapan runam iwal pagasha kanan ima aruych'u karpis. Manam
kanmanchu juknin mas achka pagasha y jukagnin mas walka pagasha juk
junaq aruyninpita.

Lapan runa aronqanch'u arogkagpaga kananmi juk junag gananganman
yapasha mas ali kananpaq, seguranan kikinta y familyanta imanuysi
kangantanuy, runa kayninta o juk imanaypasi seguranan o imanaypasi
yanapasha kananpagq.

Lapan runa imach'usi arorqa sindicato nenqanta rurapakunan lapan
gotukakuykur i ma aykach 'Usi respetachikarinanpaq, imanuy

respetachikarinanpaq kaykaqta rikaykur.

ISHKAY CH'UNKA CH'USKUN KAYNUYMI NISHA (24)

Lapan runa aronganpita jamangam, jamaykur munanganta rurananpaq,

aronganpita jamanman imay 6ra aroq yaykonganta rikaykur, y chaynuy kada

wata jamanman juk killa. Chay jamanqanpita pagasham kanan maych'imi arun

chaypita.

ISHKAY CH'UNKA PICHOAN KAYNUYMI NISHA (25)

1.

Lapan runa y familyankuna kanman ali kawayniyoq ali mikuypita, ali
répasha, kikinpa wasin kanman, me~diku geshyar jampikoq aywananpaq
y wakin mas munanqgankuna. Aronganch 'u segurasha kanman
geshyaqtukur byudo kedarur, aronganch'u daflakurur, chachayarur o imasi

juk nirag pasaptin mantinikunanpaq.

. Mamanpis wamrapis iwal kuydasham kanan ospitalch'u warmi

geshyakuruptenga. Lapan wamra chaynuy shumaq atendisha kanan
kasadu kikin warminch'u karpis o mana kasadu warminpita juk warmich'u

karpis.



ISHKAY CH'UNKA SOQTAN KAYNUYMI NISHA (26)

1. Lapan runam eskwelaman yach'akoq aywanan. Eskwelach'u
yach'akonganpitaga manam pipis ni pitapis padganqgachu, iskribiyta liyiyta
yach'akunan primarianta ushanqankama. Kaykama lapan runam
yaykunman yach'akunanpaqg. Mas imapasi yach'akuyta munaptenga
kanga mas jatun eskwelakuna chaych'u ima yach'aymansi yaykunanpagq.
Munagkagpaqga kanga jatun eskwela imapasi yach'akogpaqa pi maypasi
lapanpami kanga.

2. Yach'akongaqa kikin yach'ag runa kananpami, imanuy mana runa
jarupananpagq respetachikunanpami. Manan pipis turyapasha kananchu
alita imatasi rurakuptin. Asta mas ali kapakuy ali kawakariy mana liytur,
mana pelyar wakin juk lddo nasyunkunawansi. Chaynuy achka imaniraq
gotukagkunawanpis, imaman yarakogkunawanpis. Chaynuy karga
kapakonga alita rurar ali kawar kay lapan nengantamuy kumpliptin.

3. Taytankunaman akranan wamranpaq imapaq yach'akuymansi

yaykunanpag.
ISHKAY CH'UNKA QANCH'ISNIN KAYNUYMI NISHA (27)

1. Lapan runa libri yach'angan markach'u kustumbrinkunata rurananpaq y
rikananpagq, imatasi rurayta yach'arqa jina rurakuchun yach'angankunata.
Chaynuy markanch'u imatasi alita ruraptenga chaych'u yanapachun.

2. Pirunaimata ruranganch'lsi alita yarqarachimuptenga mana pipis
ruranganta rikakarachimuptenqa; chay rikakdchimogmi dwefo kanan,
paypa jutinch'u kanan. Chaynuy librukunach'u o librukunata kikinpa
yarpaynilanwan iskribimorqa jutinch'imi kanan. Chaynuy imatasi kikin ali
ruranganta rikakachimuptin kanga. Manam juk rurakonganta "nogam
dweno ka" nir charikurkunmanchu ni jutinta ch'urachikunmanchu. Chaynuy

ruragpaqa kanmi leykuna respetachikunanpaq.

ISHKAY CH'UNKA PUSAQNIN KAYNUYMI NISHA (28)



Lapan runam kay mana jarupanakunanpagq rurakanqanta respetanan. Chaynuy

imata rurana kaptinsi juk lado nasyunkunawansi shumaq kachun. Kay leykuna

nengannuy rurakachun y shumagq rasunpa rurakachun.

ISHKAY CH'UNKA ISQONNIN KAYNUYMI NISHA (29)

1.

Lapan runa markach'u tiyagkaga ruranan lapan imanuy wakin
rurapakongannuy chayta respetédnan. Chaynuy lapanta rurar respetaptin
markanch'u imatapis alita rurapakonqga. Chay'nuy kikinpis alipaq rikasha
kanga. Chawraga musyanga markach'u imata rurana kangantapis.
Lapan nengantanuy markach'u rurar y respetachikur mana piwanpis
jarupachikur kaptin mana pipis amachanmanchu kawayninch'u. Lapan
runapis kapakunan ali kawaych'Umi imanuy leykuna nengannuy, chaynuy
lapanta respetar, wakin runakunawan mana imatasi ninakur
kawapakunanpagq, ali yarpayninwan yarpach'akur, wakin runakuna ali
kanganta rikananpaq, chaynuy achka runa qotukaykur arogch'u karpis.
Kay mana runa jarupanakunanpaq kanganta manam pipis amachayta o
ama chayta rurashunchu" nir lapan ruragkunata ninmanchu. Lapan
nasyunpita runakuna gotukaykur runakuna respetachikunanpaq

rurapakonganta.

KIMSA CH'UNKA KAYNUYMI NISHA (30)

Kay respetachikunanpaq kaykaq rurapakonganch 'iqga manam ima leysi

nasyunpa kaqtaqa rurakayta pwedinchu ni rurakashachu. Chaynuy walka

gotukasha o juk runa ruranalanpachu kay mana jarupanakunapaq kaykagq.

Chaynuy mana pipis kay ruraych'u rimangankunata illak&achiyta pwedinchu.

